Әдәбият укытканда укучыларның телдән һәм язма  сөйләмен үстерү методикасы
                                                                                  Башкарды: Шайдуллина А.Б.
       Балаларны матур,дөрес,төгәл итеп сөйләргә йөрәту әдәбият дәресләренең төп бурычларыннан санала.Икенче яктан,телне белми торып суз сәнгате булган әдәбиятны да аңлап,тоеп,кичереп булмый.

       Шуңа күрә укучыларның телен баету һәм камилләштерү һәм әдәбият дәресендә игътибарга алынырга,аның өстендә махсус әш алып барылырга тиеш.

       Моннан тыш,программа тарафыннан махсус билгеләнгән,сүз белән әшләргә.телне тоярга,башкалар аңларлык итеп бәйләнешле сөйләргә өйрәтә торган дәресләр-сөйләм үстерү дәресләре бар.Аларның саны программада күрсәтелә,кайбер елларны бардык әдәбият дәресләренең 25% ына кадәр җитә.
Мәсәлән,5 сыйныфта 15 сәгать,6да-12 сәгать,7дә 17 сәгать сөйләм үстерү өчен аерып куелган.Язучы иҗатын яки программадагы теманы,аерым бүлекне уткәннән соң уздырылып,аларда дәрестә каралган кунекмәләр ныгытыла,сөйләм эшу оештырыла,сөйләмне җанландыру,баету өчен махсус эш төрләре файдаланыла.
       Сөйләм үстерү өлкәсендә татар теле һәм әдәбияты дәресләре бер-берсен тулыландырып эшлиләр.Ләкин әдәбият дәресләрендә үз тойгы-фикерләреңне сүзләр белән белдерергә өйрәтү телнең грамматик төзелешен күрсәтү аша түгел,ә сүз сәнгате закончалыкларын төшендеру аркылы алып барыла.
Телне өйрәнү аша баланың гомумкультура дәрәҗәсе күтәрелә,бала эстетик таләпчәнрәк,зәвыклырак була.”Үзеңнең язма һәм сөйләмә телеңне  гел  күззәтеп торырга кирәк.Халыкның иң зур байлыгы-аның теле,ул яза,сөйли,уйлый торган  тел.Уйлый торган!Димәк,  кешенең бөтен аңлы тормышы аның туган теле  аркылы үтә”[1;31 ]
       Сөйләм үстерүнең ике: телдән  һәм  язма сөйләм үстерү юлы  бар.Ләкин алар  бербөтен барлыкка китерүче ике өлеш  кебек.Язма  сөйләмнең дөреслеге  телдән сөйләм сыйфатына  бәйле.Төлдән  сөйли,җавап  бирә,фикерне оештыра  белмәү  язма сөйләмнең өзек-сыныклыгына  китерә.Аннары, белемле,фикерле укучы үз уен язмача да,телдән дә бердәй төгәл әөтә белергә тиеш.Дәресләрнең үз эчендә  дә бу ике юл еш кына кушылып  китә.Язма  сөйләм үстерү  дәресләрендә  инша йә  сочинение язу күздә  тотылса,телдән  сөйләм  дәресләре  аларга әзерлек  һәм  анализ  рәвешен  ала.
       Телдән  һәм язма  сөйләмгә  куелган  тәләпләр  дә уртак: эчтәлекле  булу,төгәллек, ачык, бәйләнешле,ышандырырлык  булу,әдәби  тел нормаларына туры  килү,эмоциональлек һ.б.
Шул ук  вакытта телдән  һәм  язма  сөйләм  арасына  тигезлек  билгесе  кую  да  мөкин  түгел.Аларны  камилләштерү өстендә  эшләү юллары,төрләре,  алымнары бер-берсеннән  аерылып  тора.

       Курс эшебезнең  төп  максаты: мәктәптә әдәбият дәресләрендә укучыларның язма  һәм сөйләм телләрен  үстерү юлларын,төрләрен  ачыклау һәм  алар  арасындагы  аермалыкларны  билгеләү. Әлеге  максатка  ирешүдә  безнең  алга  түбәндәге  бурычлар  куелды:

1.Телдән сөйләм үстерү эшләренең төрләренә  күзәтү  ясау.
2.Язма сөйләм  төрләрен  карау.

3.Сочиненияләргә  хас  аерым  сыйфатларны  билгеләү.

        Төп  методик чыганаклар булып  Абдулхак Галеевич  Аминев,Мирзагитовна  Гульчачак  Адгамова,Фатиховна  Дания Загидулина  хезмәтләре  торды.

      Тикшерү объекты: уку-укыту планнары,  Тимәш урта  мәктәбе укучыларының язма эшләре.
  Әдәбият укытканда укучыларның телдән һәм язма  сөйләмен үстерү методикасы
       1. Телдән сөйләм үстерү
       Әдәдиятны аңларлык итеп тел өйрәнү өчен тел дәресләре генә җитми,әдәбият дәресләрендә дә махсуз шөгелҗләнү сорала.Сүз,аралашу чарасы буларак холык-фигыл калуплашуга,укучының хисләрен үстерүгә булыша.Бу ярдәмнең күләме исә укытучының әшләү рәвешеннән,осталыгыннан тора.
Телдән сөйләм үстерү берничә дәрәҗәдә,төрдә башкарыла.Шуларның беренчесе-бәйләнешле сөйләм өстендә әшләү.

       Бәйләнешле сөйләм үстерүнең төп ысул һәм алымнары иҗади уку,сөйләү,әңәмәдән гыйбәрәт.Ләкин бәйләнешле сөйләм үстерү дәреснең бик кыска,башка максатларны күздә тотып кертелгән өлешләрендә дә игътибар үзәгендә булырга тиеш.Чөнки бәйләнешле сөйләмне камилләштерү эше укытучы сөйләвеннән,укучы җавабыннан ук башлана.
       Укытучы сөйләве-монологик сөйләм үрнәге. Анда иң мөһиме-эчтәлек,мәгънә.Шуңа күрә төп фикер,укучы исендә калдырырга тиеш өлеш,сузләр аерым басым белән, аөйләмдә калдырырга аерып әйтелергә тиеш.Бу,бер яктан,әлеге өлешләргә укучының игтидарын юнәлтеп,истә калдырырга мәҗбүр итсә,икенче яктан,бала үз сөйләмен дә шулай корырга  күнегә.
       Кушма җөмләләргә  мөрәҗәгәть  итү  фикерләү  дәрәҗәсен  дә  күрсәтеп  тора  дип, тел-әдәбият  дәресләрендә  балаларны  кушма  җөмләләрдән  файдаланырга өйрәтәбез.Укытучының  үз  сөйләме дә  кушма  җөмләләрдән торуы  яхшы.Чөнки укытучы җөмләләрне укучы  өчен  үрнәк җөмлә  калыбы хезмәтен үти. Аннан соң, укытучының сөйләме”җанлы”,эчтәлекле,ышандырырлык,матур  булганда гына укучы бу сөйләмне мисал, үрнәк итеп  алачак.
       Укучыны җавап бирергә өйрәтү шулай ук махсус игтибар,вакыт сорый.Монологик  сөйләү,бу очракта укучы җавабы һәрчак тыңлаучыга юнәлтелгән була,аңа аңлату максатын куздә тота.Укучыны тыңлаучыга аңларлык итеп җавап бирергә өйррәтү һәр җавап өстендә эшләүне,ачыклауны,мактау-дәртләндерүне таләп итә.
       Җавапларның киңәйтелгән варианты өстендә эшләү планга нигезләнеп төзелә ала.Мәсәлән,5 сыйныфта “Г.Тукайның шигыре ни өчен  “Пар ат”дип аталган?”соравына киңәйтелгән җавап алу өчен түбәндәге планны тәкъдим итәргә була:
1.”Пар ат” сүзе белән шигырънең кайсы өлешендә очрашабыз?
2.Шигырдә”Пар ат” образы нәрсә өчен кирәк?

3.Шагыйр чынлап та Казанга пар атта киләме?

4.”Пар ат”ның символик мәгънәсе нәрсәдә?

       Әлеге сорауларга укучылар мондыйрак җавап бирәләр-“Пар ат”сүзе белән шигырънең беренче юлында ук очрашабыз.Лирик герой-шагыйр әйтерсең лә,пар ат җиктереп,Казанга юнәлә.Чынлыкта,Тукай Казана,шигыр язылганнан соң,поездда килә.Димәк,пар ат-аның хыялы,Казанга өйгергән хыялы,теләк омтылышы.Аның символик мәгнәсе дә шунда”
       Кыска,төгәл җавап киңәйтелгән нөсхә белән чагыштырып төзелә.Аны укытучы үзе төзеп күрсәтә ала,соңыннан инде,укучыларның җавапларын тыңлаганда,бу күнекмә ныгытылып барыла.

       Укучыларның телдән чыгыш-докладларынкуллану шулай ук бәйләнешле сөйләм үстерү юлларыннан санала.Телдән чыгыш ясауны укытучы тәгдим иткән планга таянып оештырырга күнектерү әйбәт.Чыгышны укучылар әкренләп мөстәкыйл планлаштыра алалар.Аларны башта чыгышның төп фикерен,үзәген билеләрә,шушы фикерне исбатлау юлларын эзләргә,нәтиҗәләр чыгарып оймгак ясарга өйрәтү кирәк була.
Рәттән язылган такстта  абзацаларны  бүлү  һәм төп фикерне  табу алымы да шушы максатка-фикереңне  башкаларга  җиткерергә өйрәтүгә хезмәт итә.Моның өчен махсус сөйләм үстерү  дәресләрендә кызыл юлларсыз  текст  язылган карточкалар  таратырга,магнитофон язмасы тыңларга мөмкин.

        Бәйләнешле сөйләм үстерүдә иҗади укуның әһәмияте зур.Сөйләмнең мәгънәсе сүзләрдә генә түгел,мимика-хәрәкәтләрдә,сөйләүченең йөз-кыяфәтендә,бигрәк тә интонаөиядә  чагыла.Сәнгатъле укый белү,автор фикерен аңлап,нәкъ ул теләгәнчә башкаларга  җиткерү,аерым  сүзләрне билгеләп үтү,басымнаоны дөрес кую,ачык  һәм төгәл,тиешле тон белән әөтү-болар барысы да сәнгатьле уку  вакытында өйрәнелә,шомартыла торган нәрсәләр.Сәнгатьле уку серләренә төшенү,үз чиратында,сөйләмнең сәнгатьлелеге  өстендә эшләргә ярдәм итә.
       Бәйләнешле сөйләм үстерү максаты белән сөйләүнең төрле төрләре кулланыла.Бү өлкәдә сөйләү-иң нәтиҗәле аымнарның  берсе.Мәсәлән,олы методист ВВ.Голубков сөйләүне “аралашу културасын  булдыру өчен кирәк булганнарның барысын да үз эченә  ала”дип саный.
Текстны  үзгәртмичә сөйләү,планга карап сөйләү,иң мөһим яки  ошаан өлешне аерып сөйләү,әсәрдән өзекләр кушып сөйләү,сөйләүченең затын үзгәртеп сөйләү Һ.б.- сөйләүнең мәктәптә кулланыла торган ттөрләре.Сөйләү алдан ныклап әзерләнүне:текстны кат-кат уку,план төзү,аерым сүз һәм сүзтезмәләрне истә калдыруны сорый.Сөйләүнең  һәр төре  аерым методик  максатны күздә тотып кулланыла.Мәсәлән,әсәр белән  беренче таныу вакытында сөйләү укучыны  кызыксындырган өлешләрне  барлау, әсәрдән алган тәэсирләрне күзәтү өчен кирәк.Анализ вакытында сөйләү  төп  фикерне аерып алырга,әһәмиятлә өлешләрне табара ярдәм итә.Образ турында сөйләү  аның халәтен, холык-фигыл үзенчәлекләрен ачып бирә.Кыскача сөйләү  әсәрнең корылышын  билгеләү,текстны  тулы,бөтен  килеш  карап  чыгу,күздән  кичерү  яыннан отышлы.Дәреслектәге  мәкаләләрне  сөйләү исә төп  фикерне  аңлау,  мантыйкый (логик) эзлеклелектә сөйләү ягыннан файдалы һ.б.
       Сөйләү,шулай ук,рәсемнәр буенча,укыандны бәяләү  рәвешендә, шәхси күзәтүләр,караган кино-спектаклъләр,мөстәкыйл укыан китап  турында фикер  әйтү рәвешендә  була ала.
       Биремлн  сөйләү- чаыштырулар,эпитетлар, метафоралар  кушып сөйләү  исә образлы сөйләргә һәм сөйләшергә өйрәтү  яыннан  әһәмиятле.Нинди генә  төрдә  булмасын,сөйләү,  һәрчак укытучы ярдәме,күзәтүе,төзәтүе белән үрелеп барса,  әйбәт нәтиҗәләргә китерә.Барыннан да элек,укучы  укытучының  үзеннән ни  таләп итүен аңларга тиеш.Кереш укытучының сүзе-аңлату,шулай ук,биремне төшенергә,сөйләү объекты  турында фикер тыдырырга ярдәм итә.Әңгәмә эшнең  юнәлешләрен,сызыкларын билгели.Мондый әзерлектән соң сөйләү төрләре өстендә эшләү кыенлыкларга очрамый.
Сүз белән эшләү
          Телдән сөйләү тиз фикерләүне,кыска гына арада тиешле сүз табуны сорый.Әгәр укучының сүз байлыгы җитәрлек түгел,ярлы икән,аның үз уй-хисләрен аңлатырга сүзләре табылмый: бик ук туры килми торган сүзләр,пауза-тукталышлар килеп чыга.Шуңа күрә укучыларның сүзлек хэзинәсен баету,сүзгә аңлы караш тәрбияләү  мөһим.
         Телгә яңа сүзләр кертү берничә баскычта башкарыла. Барасыннан да элек сайлап алу баскычы килә. Балалар телендә файдалына ала торган, әдәби телдә яшәп килүче, әдәби әсәр эчендә әһәмиятле урын тотучы сүзләр генә телгә кертелерә тиеш. Кулланылыштан төшеп калган сүзләр яки вульгаризманар, аңлатылып үтелсә дә, махсус эшләү  өчен тәкъдим ителми.
           Сайланан сүзгә лингвистик анализ ясау аның мәгънәсен төгәл билгеләргә ярдәм  итә. Моннан тыш, сүзнең кулланылыш үзенчәлеген, әсәрдаге эстетик вазифасын ачыклау мөһим.Аны укучыга тәгьдим итү вакытында  дөрес әйтелеш һәм язылышына игьтибар юнәлтү  кирәк.Ныгыту  максаты  белән сүзнең синонимнарын,антонимнарын  табу,картиналар,иллюстрацияләр  белән эшләү,әлеге сүз  кергән җөмләләр  төзү кебек  алымнар тәкъдим  ителә.
        Өйрәнелгән сүзгә вакыт-вакыт әйләнеп  кайтып,аның  телдә урнашып  калу-калмавын  күзәтергә туры  килә.Мәсәлән,”яшәү рәвеше” дигән сүзтезмә укучылар  телендә юк.Г.Бәшировның  “Туган ягым – яшел бишек” әсәре  турында сөйләшкәндә,әлеге сүзтезмәгә тукталырга  киңәш  итәр  идек.Аны  телгә  кертү  кирәк,мөһим.Анализ вакытында “чшәү” һәм “рәвеш” сүзләре  аңлатыла.Моннан  тыш,сүзнең эстетик  вазифасы-үз эченә нинди мәгьнәләр сыйдыруы күзәтелә:гадәтләр,тормыш  алып  бару,ышанулар,киенү-ашау,үз-үзеңне тоту,ойлалар-барысы да  әлеге сүзтезмә  эченә керүе  билгеләнә,язма эш эшләнгәндә әлеге сүзне куллану сорала һ.б.
         Укучыларның сүзлек составын  баету  түбән  сыйныфларда  тематик  юнәлешләрдә  алып барыла.Югары сыйныфларда  исә  терминнар,китапча  җөмлә  калыплары,чит сүзләр  хисабына  үсә.
          Түбән сыйныфларда, мәсәлән,” баетып  сөйләү”  алымын  еш  кулланырга була.Аның  өчен кыска,гади җөмләләр  алына,укучылар  аларны мөмөкин  кадәр  киңәйтеп, зурайтып  төзергә тиешләр.Кемнеке  матуррак-ул укучыны  җиңүче  итеп, ярыш  оештырырга  да мөмкин.
          Матур  әдәбият  теле- образлы  тел. Анда  тел-сүрәтләү  чаралары  аша  һәр  язучының  сөйләм үзенчәлеге  күренә. Автор кулланган  чаралар, алымнар  җыелмасы  язучының  дөньяга  карашын, иҗат ысулының  юнәлешен дә  билгели.Язучы сүзләрне  билгели бер  максат  белән  сайлап  ала,урнаштыра.Шуңа да сүзнең  мәгьнәсен,күпмәгьнәлелеген,тәэсирлелеген, синонимнарын, антонимнарын  табу  сүз  белән  эшләүнең  бер  төре  булып  тора.

           “Стилистик  эксперимент” дип аталган  алым укучыларның таксттагы  төсмерләргә,образларга  бай  өзектән  аерым  сүзләрне  башкалары, мәгьнә   ягыннан  якын  булган  сүзләр  белән  алыштыруны  сорый.Шул  ук  вакытта  сүзнең  нигә  шундый  варианты кулланылу да  күзәтелә.Мондый  биремнәр  сүзнең  төгәл,нәкь язучы  теләгән  мәгьнәне  бирү  өчкн  хезмәт  итүе турында  нәтиҗә  чыгаралар. Мәсәлән,”Малай  маңгае   астыннан  гына  безгә карады” җөмләсендә  “маңгае  астыннан”  сүзтезмәсен  “сөзеп”  дигән  сүз  белән  алыштырырга  мөмкин.Ләкин  бу вакытта  беренче нөсхәдәге  оялчанлык  сыйфаты  усаллык  белән  алышына.
         “Үзгәртеп  төзе” алымы  җөмләдәге  сүзләрне бәясен,кыйммәтен  күрсәтә, мәгьнә төсмерләренең  алышынуын  күзәтергә  мөмкинлек  бирә.Мәсәлән,”Менә  көз җитте”,”Елгада  боз каткан” кебек  гади җөмләләрне  үзгәртеп  карыйк.”Елның яңгырлы,сары яфраклы  чагы килде” рәвешендә  беренчесе  образлы сөйләмгә әверелә, икенчесен “Елга өстен боз капланган”дип үзгәртергә  була,”Елга өстен көмеш  көзге  капланган” варианты  да бар.
         Портрет,пейзажны  күзәтү, эпитет-метафораларны,күчерелмә мәгьнәдә  кулланылган  сүзләрне  анализлау  шушы ук  максатка  хезмәт  итә.

1.3 Фразеологик эш
        Әдәби әсәр теле кыска,төгәл,сүзләрнең  көтелмәгәнчә янәшә  килеп,образлар тудыруы  белән аерылып  тра.Сүрәтле  тел  өстендә  эшләү  телне тоемлауны,сөйләм  культурасын үстерү  өчен  кирәк.
Фразиологик  эшне бер  төре-эчтәлеге  ягыннан охшаш  текстларны  чагыштыру.Мәсәлән,аерым  шагыйрьләрне һ.б.Бу  эш  төп сүзләрне аерып алып,бәяләү,сүзләр  арсындагы  бәйләнешне  билгеләү  юнәлешендә  бара.

          Мәкаль-әйтемнәргә,образлы  гыйбарәләргә  игьтибар  юнәлтү,аларга  салынган  мәгьнәне,күчерелмә мәгьнәне,аңларга өйрәтү  дә  аларны   укучыларның  теленә  кертү  максаты  белән  эшләнә. Мәкаль-әйтемнәргә туры  килә  торган  хәлләр табу,яки, киресенчә,хәл-вакыйганы мәкаль-әйтем  белән бәяләү,әдәби геройлар  телендәге  афоризмнарны,канатлы  сүзләрне  чагыштыру,үткен гыйбарәләр аркылы  герой холкын,әдипнең  әлеге  геройларга  бәясен  күрү-барысы да  фразеологик  эшнең аерым  өлешләре  булып  санала.
         Фразеологик эш  бөтен  әдәби  текст  юшәлешендә  дә  барырга  мөмкин.Шуның  бер  варианты- картина яки  рәсемгә  карап  телдән  хикәя уйлау.Башлангыч  сыйныфларда  еш очрый  торган  мондый эш 5-6 сыйныфларда да  дәвам  итә.Текстның  планын  төзү, эчтәлеген  ачыклау  белән  чикләнмичә,рәсемдәге  сүрәтне  нинди  образлы  гыйбарәләр  ярдәмендә  күз алдына  китереп  була-шул  турыда сөйләшү,аерым  җөмләләрне  бергәләп  төзеп  карау  югары  сыйныфларда  сюжетлы  язмага өйрәтүнең  беренче  адымнары да.Фразеологик эш   өчен дә бик күп уеннар,кызыклы  биремнәр тәкьдим итү яшэп  килә.Без дә  берничәсен  әйтеп  үтик.Мәсәлән,текст  язылган  карточкалар  таратып,шуны телдән төзәтү-үзгәртү  төсендә  башкарыла  торган  уеннар:
           Сөйләм төзәтү. Укучыларга  мондый  бирем  тәкьдим  ителә:”Сезнең  алдыгызда яшь  автор әсәре. Уңышсыз җөмләләрне, мәгьнәсен үзгәртмичә  генә,башкалары  белән  алыштырыгыз”.Тиз  генә телдән башкарыла   торган  мондый  эш  текста  тоем  булдыра.

         Кульязмалар  бүлегендә.Тексттагы  аерым  сүзләр урынына күпнокталар  гына куелган  булырга тиеш.Бирем  шарты  буенча,укучылар кулъязмалар бүлегендә  эшли.Текстларда  танып  булмаган  урыннар  очрый,шуларны  торгызырга  кирәк.Бу эш  шулай ук үз  фикереңне  белдерү  өчен сүзләр  табу, мәгьнә  төсмерләре  өстендә  уйлану  ягыннан уңышлы.
             Мондый уен-биремнәр  еш кулланылмый,ләкин аларның  үз  вазифасы,әһәмияте  бар.Һәр  укучы  үзенең  күршесе  хакында  аның холык-

Фигылен ачарлык  берничә җөмлә  төзеп  таныштыра”.Бу  бирем укучыларда үз-үзенә ышаныч  әрбияләү,сыйныфта  дустанә  атмосфера тудыра ягыннан да  әһәмиятле.

          Икенче  бирем-уен «Рецензент» дип атала.Укучы бу  вакытта  кемнеңдер мәкаләсен бәяләмә  язучы  рецензент роленә керә.Аңа автор фикере ошый,ләкин  ул ачылып  җитмәгән.Шуны,үпкәләтмәслек  сүзләр  табып,белдерергә  кирәк.Шактый катлаулы бу эш сөйләм  культурасы  хакында да мәгьлүмат бирә,әлбәттә.
           Фразеологик эш  күптөрле  башкарыла ала.Һәр  укытучы бу  юнәлешне үз  тәҗрибәсе  белән баета,үзе  уңайлы дип  тапкан ысулларны  файдалана.Тексттагы  эпитет һәм  метафора,афоризмнарны  күзәтү,җөмләләрне  үзгәртү,сүзнең  контексттагы  әһәмиятен тою  кебек  вак детальләр,эшләр укучыны   матур,төгәл,образлы сөйләргә өйрәтүе   белән әһәмиятлн,әдәбият  дәресләрендә әдәби сөйләргә  күнектерүе  белән алыштыргысыз.Сөйләм  ярлылыгы  әдәби  әсәр  анализлау-бәяләүнең  берьяклы  булуына  китерә,әдәби  әсәр кебек катлаулы бөтенне,һәр язучының  йөзен,язу үзенчәлеген,тел үзгәлеген  аңлауны аыенлаштыра.Димәк,телдән сөйләм үстерү әдәбиятны  өйрәнү  белән  турыдан-туры  бәйләнештә дигән  сүз.
2.  Язма  сөйләм  һәм  аның  төрләре

          Әйткәнебезчә,язма  сөйләм  телдән  сөйләү  белән  тыгыз  бәйләнештә  үсә.Ләкин  язма  сөйләм  күләме  белән  киңрәк  була,уйлануны,  фикерне  төгәл  оештыруны  сорый. Шул ук вакытта  язучы  максатчан  эшли,ул  кирәк  булган  материалны  аерып  ала,  тиешле  тел  калыбы  таба,кат-кат  укый,төзәтә,кирәк  икән, сүзлекләрдән,ярдәмлекләрдән  файдалана  ала. Язма  сөйләмне күзәтү,төзәтү дә  җиңелрәк.

          Язма сөйләмнең  ике:  төп һәм  ярдәмче  төрләре  була.Икесе дә әдәбият  дәресләренең  теләсә  кайсы  баскычында  һәм  махсус  сөйләм үстерү  дәресләрендә  кулланыла.

   Язма сөйләмнең  ярдәмче  эш  төрләре  сүзлекне  баетуга  һәм  укучыларның  грамоталылыгын  күтәрүгә,иҗади  фикерләүне үстерүгә  хезмәт  итәләр. Ярдәмче  эш  төрләренең  бер  ишеләре  укучыларның  язу  культурасын  үстерү белән бәйләнгән.Аларга күңелдән язу,билгеле  бер  максат  белән әдәби әсәрдән цитаталар  һәм  өзекләр  язып  алу,эпиграф  сайлау  кебек  эш  төрләре  керә.
          Текстны  күңелдән  язу  аны  истә  калдыру,җөмлә  калыпларын  хәтергә сендерү  яыннан яхшы.Моның  өчен  программада ятларга  күрсәтелгән  текстлар  сайлана,шигырьләр  дә, чәчмә  әсәрләр  дә тәкъдим итергә  мөмкин.Бу  алым  укучыларның  игътибарын үстерә,грамоталылыгын  күтәрә.

Өзекләр  китерә  белү  әсәрнең  эчтәлеген  тирән  аңларга  ярдәм итә,телдән  һәм  язма сөйләмне  берләштерә, укучының  логик  фикерләвен  һәм  хәтерен  яхшырта.Цитаталар  сайлап  алу, әдәби  әсәр текстыннан   өзекләр  язып  алу  сочинениеләргә  әзерлек  буларак  та  файдалы.

       Әсәрдән  өзекне сочинение  текстына  ике ысул  белән  урнаштырырга  була:өзек мөстәкыйль  җөмлә икән,ул  туры  сөйләм  рәвешендә кертелә,баш хәрефтән  язып кителә.Беренче очракка  мисал:”Җ. Вәлиди  Г. Тукай  турында: “Ул халык  илә  бергә,халык  өчен  халык  өйрәгеннән  сөйли  иде”,-дип  язды”. Яки:  “Мин Шакирҗан  Мңлебай  угылы, мин  синең Җан  Баевичыңны  күргәнем, ишеткәнем  юк”,-ди Шакирҗан  комедиянең азагында”.
       Әгәр  өзек,текст  белән синтаксик  бәйләнештә  торып, җөмлә  эчендә  бирелсә, юл  хәрефеннән  башлана: “ Г. Ибраһимов  шигырьләрнең  иң  мөһим  сыйфаты  буларак  аларның “гакыл вә  зиһеннән  түгел,бәлки  адәмнең  рухыннан,күңеленнән,хыял  вә хисеннән”  барлыкка  килүен  күрсәтә” яки Г. Камал  Закир фаҗигасенең сәбәбен  “ата-ананың  тәрбия  кыла  белмәвен”ндә  күрә.Әгә  өзек  тулысынча  китерелми  икән,төшеп  калган  урын  күп  нокталар  белән  билгеләнә.
       Өзек  китергәннән  соң,аның  мәгънәсен  аңлатып  чыгу  кирәк түгел,киресенчә,цитата  сочинение авторына нәтиҗәләр  чыгарырга, зур гомумиләштерүләр  ясарга  мөмкинлек  бирә.
Цитата- ниндидер  тексттан  өзекне  яки  кемнеңдер  фикерен  сүзгә-сүз  китерү.Шуңа  күрә  сайлап  алынган  өзекне  үзгәртмичә-бозмыйча язу шарт.

Өзекне дөрес  китерү турында сөйләгәндә  тыныш  билгеләре мәсьәләсенә  дә  игътибар  итү кирәктер.Укучы  тыныш  билгеләрен,автор  куйганча  хәтерләмәсә,татар телендәге  тыныш  билгеләрә кагыйдәләренә  нигезләнеп куя ала.Әгәр  тыныш билгеләренең  гомум  кабул  ителгән кагыйдәләренә туры  килми икән,өзектәге төгәлсезлекләр  хата  буларак  билгеләнә.
         Бу эш төре стилистик  күнегүләр  рәвешен  дә  алырга мөмөкин.Мәсәлән,әсәр  текстыннан  чагыштырулар  кеоән  җөмләләрне  язып  алырга  һәм  аларның   әсәрдәге  әһәмиятен  аңлатырга  кушу  әсәрнең  теленә   игътибарны  юнәлтә.Шулай  ук,  дәреслектәге  яки  өстәмә  тәкъдим  ителгән  рәсемнәргә  исем  кушу,әсәрдән  пейзаж,портрет,характер,үзенчәлеген,аерым  геройларга  авторның  яки  башка  катнашучыларның  бәясен  гәүдәләндергән  өзекләрне  язып  алу,аларны  анализ вакытында   кушып  җибәрү  әсәр  турында  сөйләшүне  баета,әкренләп  әсәргә  тулы бәя  бирә  башларга  күнектерә.
        Эпиграф  белән  эшләү  сочинениенең  үзәк мәсьәләсен  аерып  чыгарырга  ярдәм  итә.Эпиграфларның   аерым  вариантларын  укытучы тәкъдим   итүе,чагыштыру  һәм  бәяләү  аларның  төрләрен  һәм ничек  сайланырга  тиешлеген  күтсәтә.Укучы  үзе  эпиграфны  өйрәнелә  торган  әсәр  текстыннан,тәнкыйть  мәкаләләреннән,башка  язучыларның  әсәрләреннән  алырга  мөмкин.Канатлы  сүзләр,мәкаль- афоризмнар да  эпиграф  булып  китә.Һәр сочинениегә дә  эпиграф  таләп  итү мәҗбүри  түгел,ләкин  бу өлкәдә  махсус  эш алып  бару  кирәк.
     Уңышлы  сайланган  эпигоаф  эшне  бөтенлекле,эчтәлекле  итә,аны  баета,бизи.Мәсәлән,”Г. Бәширов әсәрләрендә   туган  як  образы” темасына  эпиграфлар  сайлап  карыйк:
  1 Туган җир,ахры,күңелемнән

      Кайчан да  китмәс,

      Ул  хакта  җырлап, сөйләп тә

     Сүзләрем  бетмәс.(С.Хәким)

2   Көйнең,телнең,гореф-гадәтләрнең

     Бар үз моңы,бар үз хисләре.....(И.Юзеев)

       Беренче  эпиграф  тәкъдим    ителгән  сочинениедә  Г.Бәширов  иҗаты,аның “Туган  ягым-яшел  бишек” һәм “Намус”  әсәрләре  белән  төрле  чорларда  авыл  тормышын,авыл  сүрәтен  тудыруы,язучының”туган  як”  сүзенә  салган  мәгънә  төсмерләре,туган  якны  ничек  сүрәтләве  хакында сүз  барыр.Икенче  эпиграф Г.Бәширов   язган  авыл,туган як, аның милли  сыйфатлары,яшәү рәвеше,матурлыгы  хакында  языла  торган  эшкә  сайланыр.
          Бигрәк тә  ирекле  темалар  белән  эшләгәндә,эпиграф  үзе үк  сочинениенең  төп  юнәлешен,кайсы мәсьәләгә тукталынасын  күрсәтеп  тора.Мәсәлән, “Т.Миңнуллин драмаларында  бүгенге  көн  проблемалары” дигән  темага  куелган:

                                          Җаныңның  ваклыгын

                                          Сылтама  заманга,-(Р.Фәйзуллин)

Эпиграфы  укучының  ни  турында  язачагын  әйтеп  тора.Фикер  мондый  эпиграф  тирәсенә  җыела  икән,мөгаен,язма  эштә  сүз драматургның “Миләүшәнең  туган  көне”,”Дуслар  җыелан  җирлә”,”Хушыгыз!”  трилогиясе  хакында   барыр.
                                         Эчтән  җыласам да, тыштан  көлдем,

                                          Сиздермәдем

                                           Бәгыремне  ниләр  телгәнне...

                                           Ансы  ярый.Тик кичерми  халык

                                          Тыштан  җылап,эчтән  көлгәнне.(Ш.Галиев)

        Бу  юллар  үлемсез Әлмәндәр  картны,”Әлдермештән  Әлмәндәр”әсәрен,аңа  анализ  ясауны  көтә  кебек.

                                          Хатыннарның  бөтен  матурлыгы,

                                           Бөтен күрке  ана булуда,- (Һ.Такташ)

Диән  сүзләр сочинениедә  “Әниләр  һәм  бәбиләр”драмасы,  анда  күтәрелгән  проблемалар  турында  сүз  барачагына ишарә  ясый.

     Эпиграф  белән  эшләгәндә  түбәндәге  шартлар  үтәлергә  тиеш:
1)әдәби әсәрдән алына  икән,төгәл,сүзгә-сүз  китерелә;

2)әдәби әсәрдән  китерелгәндә авторы,халык  авыз  иҗатының  жанры  күрсәтелә;

3)куштырнаклар  эченә  алынмый.

         Әсәрдә,тәнкыйть мәкаләләреннән  өзекләр  эпиграфта  гына  түгел,сочинениенең  үз  эчендә дә  телгә  алынырга  мөмкин.
Алар төрле максатларга  хезмәт  итәләр:
1)укучының  үз  фикерен  ныгытуга;

2)үз  ниятен  ачыграк,көчлерәк,матуррак  яңгыратуга;

3) әдәби әсәрне  белү һәм  аңлау дәрәҗәсен  күрсәтүгә;

4) кемнеңдер  абруйлы,төгәл  фикере  белән  таныштыруга;

5)текстның  әдәби колоритын,те үзенчәлекләрен  мисал  итеп  күрсәтүгә;

6)язма эшнең  аерым  өлешләрен  ялгау,кушу,беркетүгә.

      Ә ул рәвешле, өзекләр  язма  эшне  бизи,тулыландыра,аерым  фикерләргә,детальләргә  игътибарны  юнәлтә,аларны  калкытып  куя.Кайчак сочинение  эчендә  әсәрдән  өзекләр  китерү  мәҗбүри  санала.Мәсәлән,әгәр  сочинение  темасы  итеп “Дәрдемәнд  поэзиясендә  сагыш, сызлану  һәм  аның  сәбәпләре”  яки “И.Юзеев  лирикасында “үзе  таныш,үзе яңа  моң” кебек  аерым бер иҗат,бигрәк тә шагыйрьләр  иҗаты  алына  икән,бу темаларны  шигырь-поэмалардан  өзекләр  китермичә  ачып-ачыклап  булмый.

           Планның  төрле  төрләре: хикәя,боерык,өндәү  җөмләләрдә  торган, әсәр өзекләреннән  төзелгәннәре  кулланыла.5-6 сыйныфларда  гади  план  төзелсә,соңрак инде  катлаулы  планнар белән эш өйртелә  башлый.Югары сыйныфларда укучылар  тәнкыйть мәкаләләренең,укытучы  лекциясенең,үз  җавапларының  һ.б. планнарын  төзиләр.Иҗада  эшләр, инша,сочинениеләр  язу да план  төзүдән  башлана.

         План ярдәмендә  фикерләү  логикасын  саклау  җиңел,яза  башлаганчы ук сочинениене бербөтен итеп күз  алдына  бастырырга  һәм язу барышында, вакыт- вакыт аңа күз  салып,дөрес юлдан читкә тайпылмаганлыгыңны,алга  таба  кайсы  юнәлештә  язып китәчәгеңне  уүзәтергә  мөмкин.Планда эшне  нәрсәдән  башлау, аның  ничә  һәм нинди  бүлекләрдән  торачагы,материалның  нинди эзлеклелектә  биреләчәге  һәм ясалачак  нәтиҗәләр “ ярылып  ята”.

       Мисалларга мөрәҗәгать итик. “ Кол Галинең  “Кыйссаи  Йосыф”  поэмасында  гаделлек  төшенчәсе”  дигән  тема  бирелде, һәм  без  аны  “автор  өчен  матурлык,камиллек-гаделлектә, аныңча, кешеләр белән  идарә  итү  дә, башкалар  белән  мөнәсәбәтләр  дә, кешенең уйлары  да гадел  булырга  тиеш”,дигән  фикер  аркылы  аңлатырга  җыенабыз,ди. Бу вакытта  сочинение  планы да әлеге  фикернең  төрле якларын  чагылдырыр:

1.    Гаделлек- әдәбияттагы  мәңгелек  мәсьәләләрнең  берсе.

2.  “Кыйссаи  Йосыф”    сюжетының”гаделсезлеккә-җәза”рәвешендә  тйзелүе:
а.) Якубның  Дая улына карата  гаделсезлеге  Йосыфны  югалтуына сәбәп була;
ә.)  Камчының Йосыфка гаделсезлеге аркасында  туфан  куба;
б.)   гарәпнең  дөясенә  кылган гаделсезлеге үзен  аяксыз  калдыра;
в.)  Йосыфка агалары   кылган гаделсезлек   аларга  һәм  халыкка  ачлык  булып  әйләнеп  кайта һ.б.

3.  Кешеләр  белән  идарә  итүдә  гаделлек.Акыллы  патша Йосыфка  хас төп сыйфатлар:
а)  гадел хөкем өйрү;

ә)  кайгыртучанлык;

б) мәрхәмәтлек.

4.  Кешеләр  арасындагы  мөнәсәбәтләрдә  гаделлек  булуга комачаулый  торган  сыйфатлар:

а) көнчелек;

ә)әләк;

б)мин-минлек;

в) гафу  италмау.

5.  Кешенең уйлары,омтылышлары да гадел  булырга  тиеш. Автор  бу фикерне  Аллага  ышану  белән  бәйли.

6.    Йосыф- Кол Галинең   гадел  патша,гадел  туган,гадел   кеше  идеалы.

Үзгәрәк  теманы  мисалга  алыйк.”Г.Камал  әсәрләрендә  татар  тормышы”Әлеге темадан  чыгып  без  мондыйрак  фикер  әйтергә  җыенабыз:”Үз әсәрләрендә Г.Камал   татар тормышының  аерым якларын тәнкыйтьли,әлеге тәнкыйть  аша  милләтне  ул кимчелекләрдән  азат  итәргә,алга  җибәрергә  тели”.Шуннан  чыгып,план  болай  төзелер:
1.Иҗат ысулына  бәйле тормышны  сурәтләү  үзенчәлекләре:

а ) чынбарлыкны  романтик  буяулар  аша  күрсәтү;

б )мәгърифәтчелек  реализмы  һәм  тормыш;

2. Г.Камал-тәнкыйди  реализм  иҗат ысулының  күренекле  вәкиле:

а)   искелеккә  ябышып  ятудан көлү

ә)  татар  җәмгыятенең,шәһәр  тормышының  тискәре  якларын  ячу;

б)  аерым  катлау  кешеләрнең  акчага  табынуын  фаш  итү;

в)  татарларда  тәрбия  һәм  әхлакый төзәлү мәсьәләсенә  караш.

3. ”Тәнкыйть- кирәкле шәйдер!”
Шагыйрьләр  иҗаты,лирик әсәрләр   турында  тема  бирелгәндә,цитаталар  ярдәмендә  төзелгән  план  әдипнең  әсәрләрен,иҗатын  төп  фикер  тирәсенә  җыя.Мәсәлән,”Г.Кандалый  лирик  героеның  тормышка,кешеләргә  мөнәсәбәте” темасы  алынса, без  аның  турында “тормышның  аерым  якларын,  бигрәк  тә  наданлыкны тәнкыйтьләде,  ләкин  тормышны,  кешеләрне  яратып  язды,хатын-кыз  азатлыгы  темасына  мөрәҗәгать  итте, хатын-кыз  матурлыгын  данлады,үзеннән  соң  татар әдәбиятына  үлмәс  мирас  калдырды”   дигәнрәк  фикер  әйтәбез.План  исә  мондый  булыр:

1.    Онытмам  сез наданнарны,-

       Элеп  алмыйча  һич  калмам!

2.    Парау  илендә  бер  матур

       Өчен ойкымны  югалттым.

3.    Маҗик  ир  булса юлдашың,

       Күзеңдин  китмәгәй  яшең!

4.    Гүзәлсең  алтын алмади...

5.    Әйа  агач,яшең  күпме?

       Түгелгән  йимешең күкме?

       Минем күк  сагышның  күпме?

       Диеп сорый  ки анлардан.

6.    Якутлар  табыладыр  вакыт  берлән.

       Күргәнебезчә,мондыйи  план  да сочинениенең  төп  эчтәлеген  чагылдыра  ала,кайсы әсәрне  сайлап  алуны,иҗатының  кайсы  тармакларына  мөрәҗәгать  итүне  билгели.

       Югары  сыйныфларда  рефератлар,докладлар  язу,конспектлар,тезилар  төзү  кебек  эш  төрләре  кулланылышка  керә.

      Тезислардан  әкренләп  конспектлар  эшләүгә  күчеп  була.Әгәр  тезисны  мисаллар  һәм исбатлаулар  белән  баетсаң,конспект  килеп  чыга.Конспект-  кыска, бәйләнешле  итеп  текстның  төп  эчтәлеген  бирү  дигән  сүз.

         Докладлар,рефератлар  язу  иң  авыр,  катлаулы  эш  төрләреннән  санала. Аларны  әзерләү  өчен укытучы  файдаланыласы  әдәбият  исемлеген  алдан  ук  тәкъдим итә,чыгышның  планы  эшләнә,укучы язган  материал укытучы  тарафыннан  тикшерелә,төзәтелә.
       Әдәбият дәресләрендә  иҗади  характердагы  бик  күп  язма  эшләр  файдаланыла.Мәсәлән, табышмак   уйлап  табу;  тормыштан  бер  вакыйга, хәлне  тасвирлау;кеше  оәсемен,әйберне  сүрәтләү  язып  карау; бирелгән  темага  сөйләшү  төзү;  хат  язу; көндәлектән  бер сәхифә  уйлап  чыгару һ.б. Болар,бер  яктан,ярдәмче  эш  төрләре  буларак,язма  сөйләмне  камилләштерә,сочинение  кебек  күләмле,тйп  эшкә  әзерли.Икенче  яктан,укучының  иҗади   фикерләвен,хыялын,фантазиясен  эшкә  җмгә,үз  фикерләрен  һәм  хисләрен  әйтеп  бирергә  өйрәтә.Мондый  эшләр  сыйныфта  эшләнә  яки өйгә  биреп  җибәрелә  ала.

       Иҗади эшкә  мөрәҗәгать   иткәндә  үрнәк  бирү,беренче  тапкыр бергәләп  язып  карау  мәҗбүри.Шунсыз  бу өлкәдә  уңышка  ирешеп  булмый.
Иҗади  эшнең  катлаулырак  төре  булып әкият  уйлап  чыгаару,әдәби герой исеменнән  көндәлек  яки  хат  язу  кебек  эшләр  санала.Геройга  яки  берничә  каһарманга  сыйфатлама  бирү,билгеле  бер  вакыйгага  язмача  ясау,вакыйгаларны  чагыштырып бәяләү 5-8 сыйныфларда даими,төрле  материаллар  өйрәнгәндә  башкарыла.Сочинениедән таррак,  кечкенәрәк  мондый  язма  эшләр  белем  һәм  күнекмәләрнең үзләштерелү  дәрәҗәсен  күзәтергә,бәяләргә,оймгак  ясарга,нәтиҗәләр  чыгарырга  да ярдәм  итәләр.

